
TEXNOLOGIK XARITA

	MAVZU
	               6 - sinf “Qadimgi Misr madaniyati”

	Maqsad, vazifalar
	Maqsad: 
O‘quvchilarga Qadimgi Misr madaniyati to‘g‘risida bilimlar berish 
Vazifalar: 
- o‘quvchilarda mavzuga nisbatan qiziqish uyg‘otish, ularda mavzu asosida bilim va ko‘nikmalarni shakllantirish va kengaytirish.
- mavzuga oid tarqatilgan materiallarni o‘quvchilar tomonidan yakka va guruh holatida o‘zlashtirib olishlari hamda suhbat munozara orqali tarqatma materiallardagi matnlar qay darajada o‘zlashtirilganligini nazorat qilish, ularni bilimini baholash.

	O‘quv jarayonining 
Mazmuni
	
Qadimgi Misr madaniyati haqida ma`lumot berish

	O‘quv jarayonini amalga oshirish texnologiyasi
	Uslub: Og‘zaki bayon qilish, “Tushunchalar tahlili”, “FSMU” texnologiyasi.
Shakl: suhbat-munozara, amaliy mashg‘ulot, kichik guruhlar va jamoada ishlash.
Vosita: Tarqatma materiallar: matnlar, 
Usul: Tayyor yozma materiallar va chizmalar asosida.
Nazorat: Og‘zaki nazorat, savol-javoblar, kuzatish, o‘z-o‘zini nazorat qilish.
Baholash: Rag‘batlantirish, 5 balli tizim asosida baholash.

	Kutiladigan natijalar
	O‘qituvchi: mavzuni qisqa vaqt ichida o‘quvchilar tomonidan o‘zlashtirishiga erishadi, o‘quvchilar faolligini oshiradi. O‘quvchilarda darsga nisbatan qiziqish uyg‘otadi. Bir mashg‘ulot jarayonida o‘quvchilarni baholaydi. O‘z oldiga qo‘ygan maqsadlariga erishadi. O‘quvchilar tomonidan yozma axborotni mustaqil o‘rganish, uni xotirada saqlash, boshqalarga yetkazish, savol berish va savollarga javob berishga o‘rgatadi.  
O‘quvchi: Yangi bilimlarni egallaydi. Yakka holda va guruh bo‘lib ishlashni o‘rganadi. Nutqi rivojlanadi va eslab qolish qobiliyati kuchayadi, o‘z-o‘zini nazorat qilishni o‘rganadi, qisqa vaqt ichida ko‘p ma’lumotga ega bo‘ladi va baholay oladi. 

	Kelgusidagi rejalar (tahlil, o‘zgarishlar)
	O‘qituvchi: Yangi pedagogik texnologiyalarni o‘zlashtirish va darsda tatbiq etish, takomillashtirish. O‘z ustida ishlash, mavzuni hayotiy voqealar bilan bog‘lash. Pedagogik mahoratni oshirish.
O‘quvchi: matn bilan mustaqil ishlashni o‘rganadi. O‘z fikrini ravon bayon qila oladi. Shu mavzu asosida qo‘shimcha materiallar topadi, ularni o‘rganadi. O‘z fikri va guruh fikrini tahlil qilib bir yechimga kelish malakasini hosil qiladi. 


DARSNING BLOK CHIZMASI

	№
	Dars bosqichlari
	Vaqti

	1.
	Tashkiliy qism
	3 minut

	2.
	O‘tilgan mavzuni takrorlash
	7minut

	3.
	Yangi mavzuni guruhlar bilan ishlash
	20 minut

	4.
	Yangi mavzuni mustahkamlash
	10 minut

	5.
	Baholash
	3 minut

	6.
	Uyga vazifa
	2 minut


DARSNING BORISHI
I. Tashkiliy qism:
	O‘quvchilar bilan salomlashish, davomatni aniqlash, uyga berilgan vazifalarni tekshirish, O‘zbekistonda va dunyoda sodir bo‘layotgan  yangiliklar bilan (topshiriq berilgan o‘quvchilar orqali)tanishtirish.
Darsning jihozlanishi va darsga hozirlik ko‘rish
1.Darslik, 
2.Dunyo va O‘zbekiston xaritasi
3.Tarqatma materiallar: (topshiriqlar yozilgan kartochkalar) (ilova qilinadi)
4. Sinf xonasini guruhlarga ishlashga tayyorlash (sinf o‘quvchilarining soniga qarab 4, 5 guruhga bo‘lib, stollarni qo‘yib chiqish) 
5. Guruhlarni baholash uchun har bir o‘quvchiga quyidagicha jadval tayyorlanadi:

	№
	Savollar
	To‘g‘ri
va to‘liq javob
	Qisman to‘g‘ri javob
	Umuman javob yo‘q

	1.

	Qadimgi Misr yozuvining о‘ziga xosligi nimada? 
	
	
	

	2.
	[bookmark: OLE_LINK7][bookmark: OLE_LINK8]Misr yozuvini kim о‘qishga musharraf bо‘lgan? Qanday qilib?
	
	
	


Izoh: to‘g‘ri va noto‘g‘ri javoblar soni belgilanadi
 Dars turi: Aralash
Dars jarayonida qo‘llaniluvchi metodlar: Kichik ma’ruza, guruhlarda ishlash metodlari.
Sinfni guruhlar bilan ishlashga tayyorlash
O‘quvchilarni guruhlarda ishlashga tayyorlash uchun dars boshlanishidan avval ularga sud tizimi va uning o‘ziga xos xususiyatlari to‘g‘risida yozilgan kartochkalar tayyorlanadi.
 II. O‘rganilgan mavzuni (“Piramidalar va maqbaralar”) 
Guruhlarga quyidagi topshiriqlar beriladi: 
1) O‘tgan mavzu bo‘yicha  berilgan savollarga javobni birgalikda maslahatlashib toping
2) So‘ng fikr almashing
3) Taqdimotga tayyorlaning
TOPSHIRIQLAR:
1-guruhga Misrda fan qanday qilib rivojlangan?
2-guruhga Misrliklar fan sohasida erishgan yutuqlarini sanab bering?  
3-guruhga Sizningcha, Rozetti shahrining tarixiy ahamiyati nimada?
4-guruhga Qadimgi Misrliklarda 5 kunni nima bilan nishonlashgan?
O‘quvchilar  o‘zlashtirilgan ma’lumotlarni daftarlariga yozib bo‘lgandan so‘ng guruhlar daftarlarini almashtiradilar va o‘qib berilgan javoblarning to‘g‘ri noto‘g‘riligini joyida belgilaydilar. O‘qituvchi guruhlar javoblarini tinglab, umumlashtiradi va o‘tilgan mavzuga yakun yasaydi.
III. Yangi dars mazmuni (Qadimgi Misr madaniyati):
 	
O‘qituvchi yangi mavzuni slaydlar asosida qisqacha ma’ruza orqali tushuntiradi (slaydlar va ma’ruza ilova qilinadi).
Ma’ruza quyidagi tartibda tushuntiriladi:
· Yozuv 
· Iyerogliflar sirining kashf etilishi
· Nazariy bilimlarning dunyoga kelishi
IV. Yangi mavzuni mustahkamlash uchun 

[bookmark: OLE_LINK17][bookmark: OLE_LINK18]                              2-USUL:  TUSHUNCHALAR TAHLILI  USLUBI

	Uslubning mohiyati. Ushbu  uslub o‘tilgan o‘quv predmeti yoki bo‘limning barcha mavzularini o‘quvchilar tomonidan yodga olish, biron-bir mavzu bo‘yicha o‘qituvchi tomonidan berilgan tushunchalarga mustaqil ravishda o‘z izohlarini berish, shu orqali o‘z bilimlarini tekshirib baholashga imkoniyat yaratish va o‘quvchi tomonidan qisqa vaqt ichida barcha o‘quvchilarni baholay olishga yo‘naltirilgan. 
	Uslubning maqsadi. O‘quvchilarni mashg‘ulotda o‘tilgan mavzuni egallanganlik va mavzu bo‘yicha tayanch tushunchalarni o‘zlashtirib olinganlik darajalarini aniqlash, o‘z bilimlarini mustaqil ravishda erkin bayon eta olish, o‘zlarining bilim darajalarini baholay olish, yakka va guruhlarda ishlay olish, sinfdoshlarining fikriga hurmat bilan qarash, shuningdek o‘z bilimlarini bir tizimga solishga o‘rgatish.
	Uslubning qo‘llanilishi: o‘quv mashg‘ulotlarining barcha turlarida o‘tilgan mavzuni o‘zlashtirganlik darajasini baholash, shuningdek, Yangi mavzuni boshlashdan oldin o‘quvchilarning bilimlarini tekshirib olish uchun mo‘ljallangan. Ushbu  uslubni mashg‘ulot jarayonida yoki mashg‘ulotning bir qismida yakka, kichik guruh hamda jamoa shaklida tashkil etish mumkin. Ushbu  uslubdan uyga vazifa berishda ham foydalansa bo‘ladi. 
	Mashg‘ulotda foydalaniladigan vositalar: tarqatma materiallar, tayanch tushunchalar ro‘yxati, qalam yoki ruchka, slayd.
	Mashg‘ulotni o‘tkazish tartibi:
- o‘quvchilarni guruhlarga ajratiladi;
- o‘quvchilar mashg‘ulotnio‘tkazishga qo‘yilgan talab va qoidalar bilan tanishtiriladi;
- tarqatma materiallar guruh a’zolariga tarqatiladi. 
- o‘quvchilar yakka tartibda o‘tilgan mavzu yoki yangi mavzu bo‘yicha tarqatma materialda berilgan tushunchalar bilan tanishadilar;
- o‘quvchilar tarqatma materialda mavzu bo‘yicha berilgan tushunchalar yoniga egallagan bilimlari asosida izoh yozadilar;
- o‘qituvchi tarqatma materialda mavzu bo‘yicha berilgan tushunchalarni o‘qiydi va jamoa bilan birgalikda har bir tushunchaga to‘g‘ri izohni belgilaydi yoki ekranda har bir tushunchaning izohi berilgan slayd orqali tanishtiriladi;
- har bir o‘quvchi to‘g‘ri javob bilan belgilangan javoblarning farqlarini  aniqlaydilar, kerakli tushunchaga ega bo‘ladilar, o‘z-o‘zlarini tekshiradilar, baholaydilar, shuningdek bilimlarini yana bir bor mustahkamlaydilar. 
	Izoh: «Tushunchalar tahlili» uslubini «Chaynvord», «Uzluksiz zanjir», «Klaster», «Blits-zanjir» shaklida ham tashkil etish mumkin.
	«Tushunchalar tahlili» uslubidan bir darsning o‘zida dars boshlanishida o‘tgan mavzuni takrorlash, mustahkamlash yoki yangi mavzu bo‘yicha o‘quvchilarning dastlabki bilimlari, qanday tushunchalarni egallaganliklari va shu darsning oxirida bugungi mavzudan nimalarni bilib olganliklarini aniqlash uchun ham foydalanish mumkin. 
	Quyidagi mashg‘ulotda foydalaniladigan tarqatma materialni misol tariqasida keltiramiz.

	TUSHUNCHALAR
	MAZMUNI 

	Iyerogliflar
	-

	Papiris
	-

	J.F. Shampolyon
	-

	Xudolar kalomi
	-

	Toshga chekilgan muqaddas bitiklar
	-

	750 ta 
	-

	1822 yil
	-

	Qohira
	-

	Rozett
	-

	Tilga kirdi
	-

	365 kunni tashkil etadi
	-

	5 kunni
	-

	Geometriya
	-

	Matematika
	-

	Tirsak
	-

	52,5 sm
	-

	Podsho tirsagi
	-

	28 ta barmoq
	-

	24 ta bо‘limga 
	-

	Suv soatlari
	-

	Ikki aka-uka haqida ertak
	-

	“О‘lim shahzodasi haqida ertak”
	-

	“Sinuxet hikoyasi”
	-



1-USUL: “FSMU”TEXNOLOGIYASI

Texnologiyaning tavsifi. Ushbu  texnologiya munozarali masalalarni hal etishda, bahs-munozaralar o‘tkazishda yoki o‘quv-seminari yakunida (yoki o‘quvchi)larning o‘quv mashg‘ulotlari hamda o‘tilgan mavzu va bo‘limlardagi ba’zi mavzular, muammolarga nisbatan fikrlarini bilish maqsadida yoki o‘quv rejasi asosida biror-bir bo‘lim o‘rganilgach qo‘llanilishi mumkin. Chunki bu texnologiya tinglovchi (yoki o‘quvchi)larni o‘z fikrini himoya qilishga, erkin fikrlash va o‘z fikrini boshqalarga o‘tkazishga, ochiq holda bahslashishga, shu bilan bir qatorda o‘quvchi - tinglovchilar tomonidan o‘quv jarayonida egallangan bilimlarini tahlil etishga va egallanganlik darajasini aniqlashga, baholashga hamda tinglovchilarni bahslashish madaniyatiga o‘rgatadi. 
Texnologiyaning maqsadi. Ushbu texnologiya tinglovchi (yoki o‘quvchi)larni tarqatilgan oddiy qog‘ozga o‘z fikrlarini aniq va qisqa holatda ifoda etib, tasdiqlovchi dalillar yoki inkor etuvchi fikrlarni bayon etishga yordam beradi. 
Mashg‘ulotni o‘tkazish tartibi:
- o‘qituvchi har bir tinglovchi (yoki o‘quvchi)ga «FSMU» texnologiyasining to‘rt bosqichi yozilgan qog‘oz varaqlarini tarqatadi va yakka tartibda ularni to‘ldirishni iltimos qiladi. Bu yerda:
- F- fikringizni bayon eting;
- S –fikringiz bayoniga sabab ko‘rsating;
- M – ko‘rsatgan sababingizni asoslovchi misol keltiring;
- U – fikringizni umumlashtiring. 
- o‘qituvchi tinglovchi (yoki o‘quvchi)lar bilan bahs mavzusi (yoki muammo)ni belgilab oladi;
- yakka tartibdagi ish tugagach, tinglovchi (yoki o‘quvchi)lar kichik guruhlarga ajratiladi va o‘qituvchi kichik guruhlarga «FSMU» texnologiyasining to‘rt bosqichi yozilgan katta formatdagi qog‘ozlarni tarqatadi;
- kichik guruhlarga har birlari yozgan qog‘ozlardagi fikr va dalillarni katta formatda umumlashtirgan holda to‘rt bosqich bo‘yicha yozishlarini taklif etiladi;
- o‘qituvchi kichik guruhlarning yozgan fikrlarini jamoa o‘rtasida himoya qilishlarini so‘raydi;
- mashg‘ulot o‘qituvchi tomonidan muammo bo‘yicha bildirilgan fikrlarni umumlashtirish bilan yakunlanadi. 
Tarqatma materialning taxminiy nusxasi
VAZIFA. «Qadimgi Misr madaniyati” mavzusi bo‘yicha quyidagi fikrlaringizni bayon eting:
- F- fikringizni bayon eting;
- S –fikringiz bayoniga sabab ko‘rsating;
- M – ko‘rsatgan sababingizni asoslovchi misol keltiring;
- U – fikringizni umumlashtiring.

V. Dars yakunlanadi va baholanadi
O‘quvchilar tomonidan bajarilgan topshiriqlarni o‘qituvchi baholash uchun o‘quvchilarning uyga berilgan vazifalarni to‘g‘ri bajarganligi, darsdagi faol ishtiroki va dars jarayonida jadvalning to‘g‘ri to‘ldirilganligi va kartochkalar bilan to‘g‘ri ishlaganligi e’tiborga olinib baholanadi.
VI.  Uyga vazifa
Yangi mavzuni darslik bo‘yicha o‘qib, mavzu oxiridagi savollarga javob tayyorlash.

MA’RUZA

	Qadimgi misrliklar yozuvi insoniyatning ilk yozuvlaridan biri edi. Avvaliga har bir sо‘z rasm kо‘rinishida yozilgan. Yozuvdan qarg‘ishlar va marosimlarni yozib borishda foydalanishgan, shuning uchun ham uni muqaddas yoki xudolar kalomi deb nomlashgan.
[bookmark: OLE_LINK13]	Qadimgi yunonlar ularni iyerogliflar deyishgan. Yozuvlar maqbaralar devorlariga va xudolar haykallariga chekib yozilgan. Misrliklar alifbosi 750 iyeroglifdan iborat bо‘lgan. Har bir sо‘z о‘zida bir qancha ramzlar va timsollarni ifoda etgan. Iyerogliflarni о‘rganish rosa qiyiin ish bо‘lib, savod chiqarish kо‘pchilikka nasib etavermagan. Iyerogliflarni qamish qilqalam bilan papirusga, ya’ni papirus poyasidan ishlangan qohozga yozilgan. Turli rangdagi mineral bо‘yoqlar siyoh vazifasini о‘tagan. Ta’lim olayotganda sopol buyumlar parchasiga yoki ohaktoshga yozar edilar. Husnixat san’atini egallagan kishilar yuksak saviyadagi ma’lumotli va savodxon kishilar sanalganlar, katta imtiyozlarga ega bо‘lib, izzat hurmat kо‘rganlar. Qashshoq oilalar farzandlarining kо‘pchiligi savodsiz bо‘lib qolavergan, hunarlarni esa ota-onalaridan о‘rgangan.
	Taniqli fransuz olimi Jak-Fransua Shampolyon 1822 yilda jahonshumul ahamiyatga molik kashfiyot qildi: Misr matnlarini о‘qish kalitini topdi. Bu kashfiyotga Qohira shahridan uncha uzoq bо‘lmagan Rozett shahri yaqinidagi bir toshga chekilgan qadimgi misr va qadimgi yunon tillaridagi bir xil ma’nodagi bitik sababchi bо‘ldi. Yunon tilidan tarjima qilish qiyinchilik tug‘dirmadi, matnlarni taqqoslab kо‘rib, har bir iyeroglifanglatgan ma’noni tushuntirib berish imkoni topildi. Ana shu kashfiyotdan keyin papiruslarga bitilgan kо‘plab matnlar, ibodatxonalar va piramidalar devorlaridagi bitiklar kо‘p asrlik jimjitlikdan sо‘ng tilga kirdi. Tarixchilar esa Qadimgi Misr sivilizatsiyasini о‘rganish uchun muhim va ishonchli manbaga ega bо‘lishdi. Bugungi kunda  Rozett bitiktoshi Londondagi Britaniya muzeyida saqlanmoqda.   
	Misrliklar nazariy bilimlarining dunyoga kelishi va rivoj topishi ularning kundalik hayoti bilan bog‘liq bо‘lgan. Ziroatchilar qachon urug‘likni yerga qadash, qay mahalda hosilni yig‘ishtirib olishni bilishi zarur edi. Bu muddatlarni misrliklar yulduzlarga qarab aniqlaganlar. Shu tariqa, astronomiya, ya’ni yulduzlar haqidagi fan dunyoga keldi.  
	Yulduzlarni kuzata turib misrliklar yil davomiyligini 365 kun etib aniq-raso belgilashdi, birinchi bо‘lib taqvim tuzishdi, 365 kunni esa 30 kundan 12 oyga taqsimlashdi, ortib qolgan 5 kunni esa bayram kunlari sanab, hisobga kiritishmadi.
	Misrda asosiy о‘lchov birligi tirsak bо‘lib, u tirsakdan barmoqlar uchigacha bо‘lgan uzunlikka teng edi. Qо‘llar uzunligi turlicha bо‘lgani sababli podsho tirsagi degan yagona о‘lchov joriy etilgan, u 52,5 sm ga teng bо‘lgan. 
